Тема №8. БАШКОРТ ӘДӘБИЯТЫ
Башкорт җирләре палеолит эпохасында ук кешеләр яшәгән урын булган. Башкорт жирлэрендэ б.э.к. Ш-II мынъеллыкта ук утрак тормышлы терлек асраучы һәм игенче кабиләләр яшәгәннәр. Бакыр кою, чүлмәк ясау, туку кебек эшләр белән шөгыльләнгәннәр. Алардан соңгылар күчмә терлекчелеккә күчкәннәр. Б.э. IV гасырында күчмә төрки кабиләләр үтеп керәләр. 1Х-Х йөз гарәп чыганакларында башкортларны "бишгирд", "башгурд" исемнәре белән телгә алалар. Алар 1Х-ХШ йөзләрдә Урал буйларында, Көньяк Уралда, Идел һәм Җаек елгалары арасында яшәгәннәр. Күчмә көтүчелек, балыкчылык, аучылык белән шөгыльләнгәннр. Х-ХШ гасырда ыруг-кабилә мөнәсәбәтләре бозылып, алар 10-30 гаиләләр төркеме белән күченеп йөри башлыйлар. Коллык мөнәсәбәтләрен саклыйлар. XIII йөздән феодаль мөнәсәбәтләр туа башлый.        Х-ХШ гасырларда Көнбатыш башкортлар Идел-Кама Болгарстаны составында яшиләр, попларга табыналар. Богарлар алар арасында Ислам  динен таратуга ирешәләр.
1229 нче елда монгол-татарлар басып кереп, 1236 нчы елда аларны тәмам буйсындыралар. XV йөздә Алтын Урда таркалгач, Көньяк һәм Көньяк-Көнчыгыш башкортлар Нугай Урдасы, Көнбатыш башкортлар Казан ханлыгы, Урал арты башкортлары Себер ханлыгы составында калалар. 1551 нче елда ук Көнбатыш башкортлар Рәсәй составына үз теләкләре белән керәләр, 1557 нче елда Башкортостанның күп өлеше Рәсәй составына кереп бетә, Урал арты башкортлары бары тик XVI—XVII йөзләрдә генә, Себер ханлыгы бетерелгәннән соң һәм ул җирләрне руслар үзләштерә башлаган чорларда гына Рәсәй составына кушыла.
Башкортлар 1662-64, 1681-83, 1704-1711, 1735-40, 1755 нче елларда баш күтәрүләр оештыралар. XVIII гасырда башкорт җирләрендә тау сәнәгате башланып китә, башкортлар арасында да руда алучылык башлана. 1744 нче елдан Уфа һәм Исәт төбәкләре Оренбург губерансы составында була. Е.И.Пугачев баш күтәрүләрендә Салават Юлаев һәм Кинзә Арсланов актив оештыручылардан булалар.
Башкорт фольклоры дастаннарга, тарихи һәм көнкүреш җырларына, әкият һәм риваятьләргә бай. Аларны XIX гасырда ук, бигрәк тә рус галимнәре, туплый һәм өйрәнә башлыйлар. Салават Юлаев тарихта билгеле беренче башкорт чәчәне санала. Ул 1752 нче елның 5 (16) июнендә Тәкә авылында туа, әтисе Юлай Азналин 1735-40 нчы еллар башкорт баш күтәрүләрендә катнашкан, аннары патша ягына күчкән башкорт түрәләреннән була. 1773 нче елда Салават Пугачевка каршы хәрби хезмәткә чакыртыла, әмма Стәрлетамак гаскәрләре белән бергә баш күтәрүчеләр ягына чыга. Оренбургны камыйлар. Пугачев аңа полковник дәрәҗәсе бирә. 1773 нче елның ноябрендә өстәмә көчләр туплау өчен җибәрелә, 10 меңлек гаскәр җыя, Красноуфимски һәм Кунгур тирәләрендә уңышлы хәрби хәрәкәтләр оештыра. 1774 нче елның маенда Пугачев яуларына кабат килеп кушыла һәм бригадир дәрәҗәсенә ирешә. Пугачев кулга алынганнан соң да хәрби хәрәкәтләрен дәвам итә, 1774 нче елның 24 нче ноябрендә Мәдәш авылы янында кулга алына һәм Уфага озатыла, аннан - Мәскәүгә. Әтисе белән бергә аны җәзалыйлар, 1775 нче елның 3 нче октябрендә Балтыйк буе Рогервик каласына мәңгелек каторгага җибәләр. 1800 нче елның 26 нчы сентябрендә (8 нче октябрь) шушында үлә.
С.Юлаев шигърияте иң көчле шигъри иҗатлардан санала. "Көрәш", "Ук", "Көрәшче егеткә" шигырьләрендә ул азатлык өчен көрәшергә чакыра, "Туган як", "Минем Урал", "Сандугач" шигырьләрендә туган ягының матурлыгына дан җырлый, "Зөләйха" шигыре мәхәббәткә багышланган. Аның шигырьләре көйле, җыр буларак язылганнар, шунлыктан башкорт чәчәннәре тарафыннан яратылып башкарылганнар.
XVIII—XIX йөз татар шагыйрьләре Тажетдин Ялчыгол, Гали Чокрый, Ш.Зәки, Һ.Салихов, Мифтахетдин Акмулла башкорт шагыйрьләре булып  та саналалар.
1788 нче елдан Уфа Диния нәзарәтенең үзәгенә әверелә. 1798 нче елдан башкортларда кантун идарәсе кертелә, башкортлар хәрби катлам булып әвереләләр һәм башкорт-мишәр хәрбилегенә берләштереләләр. Башкорт-мишәр гаскәрләре иррегуляр булган, казакчий гаскәрләр тибында Орунбург, Самара, Вятка губерналарында чик буен саклау өчен оештырыла, Орунбург аерым хәрби корпусына буйсына. Алар 12 кантунга бүленеп, үзидарә органнарына буйсыналар, 5 меңнән артык кешелек гаскәрдән тора, 1812 нче елгы Ватан сугышында, 1813-14 нче елгы рус-француз сугышларында (20 полк), 1828-29 нчы елгы рус-төрек (2 полк) сугышында, 1839 нчы елгы Хива походында, 1853-56 нчы елгы Кырым сугышында (2 полк) катнашалар. 1865 нче елда бетереләләр. 1798-1832 нче елларда башкорт җирләрен төптән бүлгәләү үткәрелә.
Кантун системасы 1865 нче елда бетерелә һәм Уфа губернасы төзелә. XIX йөздә башкортлар утрак тормышка күчеп бетәләр. 1870 нче елларда тау казылмаларын алу эше киң җәелә. Нефть эзләү эше Ишембай тирәләрендә уздырыла. 1885-90 нчы елларда Самара-Залатоуст тимер юлы салына.
XIX
йөздә төп башкорт әдибе Мөхәммәдсәлим Өметбаев санала. Ул 1841 нче елның 21 августында Уфа өязе Йомран Табын волосте Йомран (Гыймран) Ибраһим авылында кантун башлыгы гаиләсендә туа. Әтисе Ишмөхәммәд гомерен хәрби хезмәттә уздырган. Әнисе - Бәлхизә (Бәлхис) шигъри хисле, шагыйрә хатын була. Әүвәле үз авылы мәдрәсәсендә укый, аннары аны 1852 нче елда Оренбург Неплюев кадет корпусына укырга бирәләр. Ул яхшы укый, әмма 1860 нчы елда укуын ташлый. Үз кантуннарында тәрҗемәче буларак хәрби хезмәт уза. 1869 нчы елда Кырмыскалы волестенә старшина итеп билгеләнә, 1879 нчы елда үз теләге белән отставкага чыга һәм Стәрлетамакка күчеп килә. Мәдрәсә яны рус классларында рус теле укыта, ел ярымнан Уфага күчә һәм Диния нәзарәтенә тәрҗемәче буларак эшкә куела. 1899 нчы елда отставкага чыга, аңа Рәсәй дәүләте зур бүләкләр бирә һәм олы пенсия билгели. 1907 нче елның 28 нче июнендә Уфада вафат була. Әсәрләрен башкортлар турында, башкорт халкына атап яза һәм үзен киң белемле, демократик рухлы әдип буларак күрсәтә.
XX
йөз башында М.Гафури, М.Бикчурин, Ш.Бабич башкорт әдипләре буларак та билгеле.
1917 нче елгы революция, аннары соң Гражданнар сугышы чорында башкортлар актив катнаша. 1919 нчы елның 20 мартында Башкорт автономиясе оеша. Башкала Стәрлетамакта була. 9 июньдә В.И.Чапаев дивизисе Уфаны азат итә. 1922 нче елның 14 июнендә Олы Башкортостан барлыкка килә, башкала итеп Уфа сайлана. 1925 нче елның 27 нче мартында Башкорт автономиясе конституциясе кабул ителә.
Революция елларында Гариф Гомәр, Б.З.Ишемгулов, Төхвәт Янәби, Имай Насыйри кебек әдипләр алга чыга, Шамун Фидаи, Ярлы Кәрим кебек комсомол шагыйрьләре дан ала, большевик Ш.А.Ходайбирдин публицистикасы көчле.
Күчмә башкорт театры барлыкка килә. Анда 1920 нче елда М.Бурангуловның "Ашказар" драмасы, драматург һәм композитор Х.К.Ибраһимовның 1921 нче елда "Башмагым" музыкаль комедиясе уйнала. 1920 нче Давыт Юлтый башкортларның азатлык өчен көрәшен яктырткан "Карагөл" пьесасын яза. С.Кудаш әйдәп баручы әдип буларак таныла.
20 нче еллар азагында яңа буын әдипләр әдәбият мәйданына килә: Сәгыйть Агиш, Габдулла Амантай, Гали Карнәй, Рәшит Нигьмәти, Мөхетдин Таҗи, Гайнан Хәйри Һ.6., аларның геройлар яшьләр була, аларның яңа тормыш өчен көрәшен бу авторлар уйышлы яктыртуга ирешәләр.
30 нчы елларда Г.Карнәй "Ишимбай" дигән очергын яза, Ә.Таһиров "Машиналары каны" (1934) повестен, ике кисәктән гыйбарәт "Солдатлар" (1931-33), "Кызылгвардеецлар" (1934), "Кызылармеец" (1936) романнарын иҗат итә, И.Юлтый "Кан" (1934), И.Насыйри "Көдәй" (1936) романнарын тудыралар. Бу чорда башкорт әдипләре повесть жанрында да актив эшлиләр. Гафур Сәламнең "Шоңкар" (1936), "Бала" (1939), "Р.Нигъмәтнең "Гүзәл Агыйдел буйлары" (1939) поэмалары киң яңгыраш алалар. Пьесалар языла.
Гайнан Хәйри 1903 нче елда Искекүл авылында туа, башкорт педагогия техникумын тәмамлый. 1924 нче елда комсомол һәм журналистик эштә. 1922 нче елда басыла башлый. 1926 нчы елда язган "Кооператорлар", 1931 нче елда иҗат иткән "Хатын" повестьларында һәм башка очеркларында кулакларга каршы көрәшне чагылдыра, шигъриятне сөйләмгә якынлаштырырга омтыла, шундый формаларда иҗат итә, ул башкорт әдәбиятында беренче романны "Борылыш" романын тудырган язучы. 1938 нче елда һәлак ителә.
Давыт Юлтый Оернбург ягы Юлты авылында 1893 нче елда туа, Гражданнар сугышында катнаша. Әдәби иҗатта 1908 нче елдан бирде. 1917 нче елдан соң агитацион-публицистик характерда шигырьләр яза, "Мәйсәрә" (1930), "Айһылу" (1933) поэмаларында һәм шигырьләр циклларында хезмәт кешесенә дан җыйрлый. 1934 нче елда "Кан" дип аталган тарихи-революцион романының беренче кисәген бастыра, 1936 нчы елда икенче кисәген тәмамлый, әмма 1970 нче елда гына бастырыла. Беренче башкорт тарихи-революцион драмасы "Карагөл"нең авторы. 1938 нче елда һәлак ителә.
Галим Сәлам Чиләбе ягы Тегеш авылында 1911 нче елда мулла гаиләсендә туа, яшьли ятим кала, 1937 нче пединститут тәмамлый. 1929 нчы елдан басылып килә, шигырьләре социализм тантанасы турында, фашизмга каршы. 1939 нчы елда гомере өзелә.
1932 нче елның маенда Исимбай районында нефть табыла, 1934 нче елдан аны үзләштерү эше киң җәелдерелә, моны "Икенче Баку" дип атыйлар.
Амантай Абдулла 1907 нче елда Орунбург ягы Кунакбай авылында туа, 1932 нче елда Ленинградның фәлсәфә, әдәбият, тарих институтын тәмамлый. «Көрәш җырлары» шигырьләр җыентыгын 1927 нче елда чыгара, балалар өчен дә иҗат итә, башкорт әдәбияты һәм фольклоры буенча дәреслек (1934) һәм фәнни хезмәтләр авторы. 1944 нче елда гомере өзелә.
Бөек Ватан сугыш елларында башкорт әдәбиятында шигърият планга чыга. Драмалар языла. Сугыштан соң С.Кудаш "Язны каршылап" (1952) повестенда Тукай һәм М.Гафури дуслыгы турында повесть иҗат итә, "Онытылмас минутлар" (1957), "Яшьлек эзләре буйлап" (1964) истәлек китапларын яза. Г.Гомәр "Дулкын өатендәге шәһәрчек" (1951) посетендә сал агызучылар турында повесть яза. Роман жанры үсеше күзәтелә: Х.Л.Дәүдәтшина "Иргиз" (1957) романында халыклар дуслыгы темасын яктырта, тарихи темага З.Биишева "Кимсетелгәннәр" (1959), Я.Хамматов "Алтын бөртекләп җыела" романнарын язалар. С.Агиш, А.Валеев, Б.Бикбай башкорт авылы темасын яктырта. К.Мәргән, А.Бикчәнтәев романнарында нефтьчеләр тормышы бирелә. Заман һәм шәхес темасы да алга чыгарыла. Шигърияттә Т.Арсланов, Ш.Биккулов, М.Гали, Х.Кәрим, К.Кинҗәбулатов, С.Колыбай, Н.Нәҗми, Р.Нигьмәти, Г.Рамазанов, М.Сөндекле иҗатлары алга чыга. Драматургиядә И.Абдуллин, Н.Әсәнбаев, Ә.Атнабаев, М.Кәрим, Ә.Мирзаһитов, Н.Нәҗми иҗатлары алдынгы сафларда бара, балалар әдәбияты үсеш ала.
Баязит Бикбай 1909 нчы елда Калтай авылында мөгаллим гаиләсендә туа, беренче шигырьләр җыентыгын 1932 нче елда бастырып чыгара, башкорт халкының тормышы турында әсәрләр яза, пьесалар авторы. "Акселән ташыганда" (1956) романында башкорт авылының үзгәреш һәм үсешен яктырта. 1968 нче елда Уфада вафат.
Кирәй Мәргән (Кирәев Әхнәф Нуреевич) 1912 нче елда Кигазы авылында туа, язучы, әдәбият белгече, фольклорчы булып таныла. 1965 нче елдан Башкорт университеты профессоры. 1930 нчы елдан баслып килә, асылда авыл халкы тормышы, яшьләр, сугыш батырлары турында яза. Башкорт эпосы турында (1961) зур хезмәт авторы.
Мостай Кәрим (Мостафа Савич Кәрим) Чишмәле районы Кләш авылында 1919 нчы елда туа, 1963 нче елдан Башкортстан халык шагыйре. 1940 нчы елда башкорт пед.институтын тәмамлый, 1935 нче елдан басыла башлый, Бөек Ватан сугышында катнаша. Беренче китабы 1938 нче белән В.Нафиков белән соавторлыкта басыла. Сугыш елларында батырлык турында һәм лирик шигырьләр яза. 50-60 нчы елларда лирик-фәлсәфи шигырьләре белән дан казана, пьесалар яза: "Туй дәвам итә" (1947), "Кыз урлау" (1959), "Ай тотылган төндә" (1964, 1967 нче елда РСФСРның К.С.Станиславский премиясенә лаек була) һ.б. Балалар өчен повестьлар яза, Т.Шевченко әсәрләрен башкорт теленә тәрҗемә итә, җаваплы эшләрдә эшли.
Бүгенге көндә башкорт әдәбияты тарихи темаларга зур әһәмият бирә, тормышның үзгәрешләренә сиземле.
